
“DAKA-TEX” MCHJ XKNING 
MARKETING FAOLYATINING 
TAKOMILLASHTIRISH

Musyeva Shoira Azimovna
Samarqand iqtisodiyot va servis instiiuti Marketing kafedrasi 
professori

Annotatsiya: Mazkur maqolada marketing tamoyillarining ahamiyati, Marketing tahlilining asosiy yo‘nalishlari va ko‘rsat-
kichlarini aniqlash, Ishlab chiqarish korxonalarida marketing tahlilini takomillashtirish yo‘llarini ishlab chiqish, tovar ishlab 
chiqarish va iste’molchiga xizmat ko‘rsatish ko‘rib chiqilqan.

Kalit so‘zlar: Korxona, iste’molchiga xizmat ko‘rsatish, talab, samara, realizatsiya, raqobat.
Abstract: This article considers the importance of marketing principles, determining the main directions and indicators 
of marketing analysis, developing ways to improve marketing analysis in production enterprises, product production and 
customer service.

Key words: Enterprise, customer service, demand, efficiency, realization, competition.
Аннотация: В данной статье рассмотрено значение принципов маркетинга, определение основных направлений 
и показателей маркетингового анализа, разработка путей совершенствования маркетингового анализа на произ-
водственных предприятиях, производстве продукции и обслуживании клиентов.

Ключевые слова: Предприятие, обслуживание клиентов, спрос, эффективность, реализация, конкуренция.

K I R I S H
Mamlakatimizda olib borilayotgan iqtisodiy islohotlar ishlab chiqarish korxonalariga keng imkoniyatlar eshi-

gini ochib bermoqda. Ularga berilayotgan imtiyozlar va preferensiyalar samarasi o‘laroq, korxonalarning o‘z 
ixtiyorida qoladigan mablag‘larining ko‘payishi, yangi kuchlar ishga tushirilishi hamda aholi farovonligi oshi-
shiga xizmat qilmoqda. Iqtisodiyotimizda, mamlakatning xo‘jalik faoliyatida bunday ijobiy o‘zgarishlarni ko‘rish, 
albatta, quvonarli. Ammo, bugun har birimiz yaxshi bilamizki, bozor iqtisodiyoti o‘ta shafqatsiz va raqobat, 
deya atalmish kurashlar majmuyi ta’sir doirasida amal qiladigan iqtisodiy tizim hisoblanadi. Bu tizimda ayrim 
korxonalar bir-birlari bilan hamkorlik qilib faoliyat yuritishadi, turdosh korxonalar esa, doimiy raqobat kurashida 
bo‘ladilar. Ular o‘z xo‘jalik faoliyatlarida har doim zamon talabiga, aniqrog‘i bozor talabiga moslashib, turli-tuman 
tovarlar ishlab chiqaradilar va realizatsiya qiladilar.

O‘zbekistonda korxonalarning raqobatbardoshligini oshirishda davlat tomonidan qo‘llab-quvvatlanayotgani 
hal qiluvchi rol o‘ynaydi. Hukumat to‘qimachilik, qishloq xo‘jaligi va ishlab chiqarish kabi turli sohalarni rivojlan-
tirishni qo‘llab-quvvatlash siyosatini amalga oshirdi. Masalan, hukumat to‘qimachilik sanoatini rivojlantirishni 
qo‘llab-quvvatlash maqsadida to‘qimachilik klasterlarini tashkil etdi. Qishloq xo‘jaligi mahsulotlari yetishtirishni 
ko‘paytirishda fermerlarga davlat tomonidan ham moliyaviy yordam ko‘rsatildi.

M A V Z U G A  O I D  A D A B I Y O T L A R N I N G  T A H L I L I
Xorijiy tajribalarga tayanib shuni ta’kidlash lozimki korxonaning bozordagi raqobatbardoshligi uning bozorga 

yo‘naltirilgan siyosatining samaradorligi bilan belgilanadi. Marketing faolyatining rivojlantirish va ularni amalda 
qo‘llash bo‘yicha kuplab iqtisodchi olimlar shug‘ullanib kelgan Ular qatoriga F. Kotler, M. Porter, D. Evans, 
I. Ansoff, M. Berman, M. Golubkov, P. Samuelson, D. Marshall kabi taniqli olimlarni kiritishimiz mumkin.

Mamlakatimizda qator yillar davomida marketing sohasida olib borilgan izlanishlar milliy xususiyatlardan 
kelib chiqqan holda marketing nazariyasini rivojlantirishga katta hissa qo‘shgan olimlarni ham e’tirof etish lozim. 
Bularga R. Ibragimov. YO. Abdullaev, A. Saliev, M. SHarifxo‘jaev, D. Raximova, Sh. Ergashxodjaeva va bosh-
qalarni kiritish mumkin.

Shu bilan birgalikda nazariy ishlanmalarni amliyotga tatbiq qilish va korxonalarda qo‘llash bo‘yicha uslubiy 
ishlar etarli darajada emasligini aytib o‘tish lozim. Nazariy tavsiyalarni amalda qo‘llash uchun har bir korxo-
nadan o‘z tajribasidan kelib chiqishi, unda tegishli ilmiy izlanishlar olib borilishi va nazariyani joriy qilish uchun 
tavsiyalar hamda tizimlar ishlab chiqilishini talab qiladi.

T A D Q I Q O T  M E T O D O L O G I YA S I
Tadqiqot jarayonida tizimli yondashuv, abstrakt-mantiqiy fikrlash, guruhlash, taqqoslash, omilli tahlil, tan-

lanma kuzatish usullaridan foydalanilgan. 

T A H L I L  V A  N A T I J A L A R
Tadqiqot maqsadiga “Daka-Tex” MCHJ XK ni samarali boshqarishda marketing tamoyillarini qo‘llash 

usullarni aniqlash kiradi.
Ushbu maqsadga erishi uchun tadqiqotda quyidagi vazifalar hal qilingan:
■ Zamonaviy boshqaruv nazariyasida marketing tamoyillarining ahamiyati;
■ Marketing faoliyatida tahliliy funksiya mazmunini ochib berish;
■ Marketing tahlilining asosiy yo‘nalishlari va ko‘rsatkichlarini aniqlash;
■ Tanlangan korxonaning marketing faoliyati tahlilini amalga oshirish;
■ Ishlab chiqarish korxonalarida marketing tahlilini takomillashtirish yo‘llarin ishlab chiqish. 
Marketing tamoyillari marketing asosini va uning mohiyatini ochib beruvchi holat, talabdir. Marketingni 

mohiyati – tovar ishlab chiqarish va iste’molchiga xizmat ko‘rsatish, talab ishlab chiqarish imkoniyatlarini doimo 
bozor talabiga mo‘ljallashdan iborat. Marketing mohiyatidan quyidagi asosiy tamoyillar kelib chikadi:

● iste’molchilarga nima kerak bo‘lsa ushani ishlab chiqarish kerak;
● bozorda tovarlar va xizmatlar taklifi bilan emas, balki iste’molchilarning muammolarini yechish vositalari 

bilan ishlash;
● tovar ishlab chiqarishni ehtiyoj va talabni tadqiq qilgandan so‘ng tashkil etish kerak;
● firmani ishlab chiqarish – eksport faoliyatining oxirgi natijalariga konsentr-lashganini kuchaytirish;
● marketing konsepsiyasi vositalarini qo‘llash asosida marketing dasturini shakllantirishga olib keluvchi 

qo‘yilgan maqsadlarga erishish uchun kompleks yondashish va maqsadli dastur uslubini ishlatish; 
● tovarni iste’molchiga siljitishni barcha bo‘g‘inlarini marketing bilan qamrab olish maqsadida bir vaqtni 

o‘zida maqsadli yo‘naltirilgan ta’sir asosida bozor talabiga mos keluvchi tovar ishlab chiqarish strategiya 
va taktikasini qo‘llash;

● korxona faoliyatini va marketing xizmatini bozorda tovar xulq-atvorini bashorat qilishi va strategik 
rejalashtirishni amalga oshirish asosida samarali kommunikatsiyani uzoq muddatli istiqboliga mo‘ljal 
olish;

Marketing tahlilining muhim qismi – bu iqtisodiy va moliyaviy ko‘rstkichlarning tahlilidir. “Daka-Tex” MCHJ 
XK mustaqil xo‘jalik subyekti bo‘lganligi sababli uning bozordagi faoliyati avvalo iqtisodiy ko‘rsatkichlar bilan 
ifodalaishi lozim. Shu sababli korxonada boshqaruv faoliyati tashkil etilganligini o‘rganish uchun moliyaviy 
hisobtlarning tahlilini bajarishimiz lozim bo‘ladi.

1-jadval: 2018–2022-yillar davomida “DAKA-TEX” MChJ XK balansining aktivlari tarkibining o‘zgarish dinamikasi 
tahlili

Balans aktivi
2018-yil  
boshida

2018-yil  
oxirida

2019-yil  
oxirida

2020-yil  
oxirida

2021-yil  
oxirida

2022-yil  
oxirida

Mln so‘m Mln so‘m Mln so‘m Mln so‘m Mln so‘m Mln so‘m
Jami aktivlar 26 230,91 29 134,35 33 088,29 37 974,40 40 696,23 52 815,78

1.1 Uzoq muddatli aktivlar 1 000,44 866,25 2 319,02 2 209,41 3 952,52 3 495,51
1.2 Joriy aktivlar 25 230,47 28 268,10 30 769,27 35 764,99 36 743,71 49 320,27
1.2.1 Tovar-xomashyo zaxirasi 10 861,01 14 072,09 10 626,47 13 461,32 11 750,33 14 155,52
1.2.2 Kelgusi davr xarajatlari 0,60 1 274,68 116,63 20,74 0,00 0,02
1.2.3 Umumiy debitorlar 10 954,55 8 728,27 19 822,14 21 156,91 21 332,64 35 040,40
1.2.4 Pul shaklidagi qiymat 3 414,31 4 193,06 204,03 1 026,02 3 570,74 24,33

Moliyaviy tahlil natijalaridan ko‘rinib turibdiki, “DAKA-TEX” MCHJsi o‘z faoliyatida moliviy mustahkamlikka 
juda katta e’tibor bermoqda. Buni oxirgi to‘rt yilda oli borligan moliviy siyosat natijalaridan ham ko‘rish mumkin. 

“Daka-Tex” MChJ XK ning marketing faoliyatini tahlil qilar ekanmiz uning marketing kompleksi bo‘yicha 
siyosatini albatta ko‘rib chiqishimiz kerak bo‘ladi.

Marketing kompleksining asosiy tarkibiy elementi, uning rivojlanishining dastlabki bosqichi tashkilot 
(korxona)ning tovar (mahsulot) siyosatini shakllantirish va amalga oshirishdir. 

“Daka-Tex” MChJ XK da asosiy ishlab chiqariladigan tovarlar: 
1) ip-kalava; 
2) trikotaj matosidir.
Ip-kalava mahsulotlari Ishlab chiqarish va qadoqlash to‘liq yevropa texnologiyalari asosida amalga 

oshiriladi. Korxona Ne 20/1 va Ne 30/1 raqamli ikki xil turdagi ip-kalava mahsuloti ishlab chiqaradi. kuniga 
o‘rtacha 9 tonnadan, har oyda esa 250–300 tonna mahsulot ishlab chiqariladi. Korxona omborida omborida 
katta miqdordagi kalava zaxiralari mavjud bo‘lib, bu hamkorlarga doimiy mavjudlik va uzluksiz yetkazib berishni 
kafolatlaydi. Ip-kalavani qadoqlashda 1 qutiga 24 tadan kalava joylanadi. 1ta kalavaning og‘irligi 2 kg 150 g/ni 
tashkil etadi.

“Daka-Tex” MChJ XK trikotaj matosini ishlab chiqarish borasida katta tajribaga va professional jamoaga 
ega.Trikotaj sexi Pilotelli (Italiya), Pailung (Tayvan) va Leadsfon (Xitoy) aylana to‘qish dastgohlari, Boosan 
(Xitoy) yassi to‘qish dastgohlari bilan jihozlangan. Bir va ikki halqali dumaloq trikotaj mashinalarining mavjudligi 
bu kompaniyaga barcha turdagi trikotaj matolarni ishlab chiqarish imkonini beradi. Trikotaj matolar tabiiy pax-
tadan, elastan qo‘shilgan va aralash iplardan tayyorlanadi.

Kulirnaya glad – bu paxta trikotaj matolarining eng yupqasi bo‘lib, u 100% paxtadan yoki likra qo‘shilgan 
holda to‘qilgan. Kulirnaya glad ko‘ndalang yo‘nalishda yaxshi cho‘zilgan bo‘ladi. Undan tikilgan trikotaj kiyimlar 
juda engil va qulay bo‘lib, ular turli xil kiyimlarni ishlab chiqarish uchun ishlatiladi: bolalar va kattalar ichki kiyim-
lari, futbolkalar, pijamalar, polo, turizm kiyimlari, maxsus kiyimlar va boshqalar.

Ushbu trikotaj matoning nomi ipning o‘ziga xos to‘quvi bilan bog‘liq. Ingliz tilidan tarjima qilingan interlok 
bir-birining ustiga chiqish, kesishish degan ma’noni anglatadi. Interlok ikkala tomondan ham bir xil ko‘rinadi. Bu 
juda yumshoq, ipak va ayni paytda bardoshli paxta trikotaj mato, u amalda cho‘zilmaydi, shuning uchun u 
ko‘pincha bolalar kiyimlari va ichki kiyimlarini tikishda ishlatiladi. Undan juda qulay pijamalar, tungi ko‘ylaklar, 
futbolkalar va hokazolar ham tikiladi.Interlok maxsus trikotaj dastgohlarida ma’lum burchak ostida mahkam-
langan ikkita igna to‘shakda to‘qiladi.

Pike – zich paxta trikotaj mato bo‘lib, uning asosiy farqlovchi xususiyati asal qoliplari ko‘rinishidagi old 
yuzaning to‘qimasidir. Pike ham 100% paxta va likradan to‘qilgan bo‘ladi. Pike polo ko‘ylaklari kabi mashhur 
kiyimlarni tikishda keng qo‘llaniladi.

Ushbu trikotaj matolar maxsus to‘quv tufayli shunday nom olgan, unda astarli ip pastga teskari tomondan 
bog‘lab, uning tuzilishini hosil qiladi va qo‘shimcha jun bilan ishlov beriladi. Futer – bu ajoyib issiqlikdan himoya 
qiluvchi va ishqalanishga bardoshli trikotaj mato. Futer issiq mahsulotlarni tikishda ishlatiladi: kozoklar, qalpo-
qlar, sport kostyumlari, xalatlar, pijamalar va bolalar, o‘smirlar va kattalar uchun mahsulotlar.

Ribbana – kichik chiziqlardagi gofrirovka qilingan tuzilishga ega trikotaj mato. Elastikligi tufayli ribana 
ko‘pincha manjetlar va yoqalar uchun ishlatiladi, shuningdek bolalar va kattalar kiyimlarini ishlab chiqarishda 
ham qo‘llaniladi. Ribanadan tayyorlangan kiyim namlikni yaxshi qabul qiladi va shaklini yo‘qotmaydi. Ribana 
100% paxtadan yoki likra qo‘shilishi bilan ham tayyorlanishi mumkin, bu uning elastikligini sezilarli darajada 
oshiradi.

Kashkorse – bu katta elastik tasmadagi tuzilishga ega bo‘lgan juda elastik trikotaj mato. Kashkorse ham 
100% paxtadan, ham likra qo‘shilgan holda tayyorlanadi, bu uning elastikligini oshiradi va uni bo‘yinbog›lar 
va yenglar uchun manjetlar kabi kiyim-kechak buyumlarini ishlab chiqarishda foydalanish uchun moslashti-
radi. Kashkorse ustki kiyim, bolalar kiyimlari va boshqalar ishlab chiqarishda ham keng qo‘llaniladi.

“Daka-Tex” MChJ XK narx siyosatini ishlab chiqishning vazifalari va mexanizmini korxonaning rivojlanti-
rish maqsad va vazifalari, tashkiliy tuzilma va boshqaruv usullari, korxonada o‘rnatilgan an’analar, iqtisodiy va 
moliyaviy ko‘rsatkichlar asosida narx siyosatini ishlab chiqish sxemasini mustaqil ravishda belgilaydi. Bunda 
unga ichki omillar sifatida ishlab chiqarish xarajatlari darajasi va boshqalar, shuningdek, tashqi omillar sifatida 
tadbirkorlik muhitining holati va rivojlanishi kabi omillar ta’sir qilishi mumkin.

“Daka-Tex” MChJ XK O‘zbekistondagi eng ilg‘or va yirik to‘liq siklli zavodlardan biri bo‘lib, u Rossiya va 
MDH davlatlarida kiyim-kechak sotuvchi yirik federal tarmoqlar bilan hamkorlik qiladi.U o‘z mahsulotlarini ya’ni 
trikotaj kalava va bo‘yalgan trikotaj matolarni Rossiya, Italiya, Turkiya, Xitoy va boshqa mamlakatlarga yetkazib 
berish bilan shug‘ullanadi. 

Shuinngdek, “Daka-Tex” MChJ XK buyurtma asosida ham ko‘p yillik tajribaga ega va mijozlarning buyurt-
malarini sifatli va o‘z vaqtida yetkazib berib kelmoqda. Unga ko‘p yillar davomida Gloria Jeans, MODIS, Vse 
Mayki, Wildberries, Oodji, Detskiy mir, STAN, Teximport, Coca-Cola, Vostok Servis, Ekspert Spetsodejda, 
Ashan, Profmax, TexnoAvia, Bilayn va boshqa kompaniyalar ishonch bildirib kelmoqda. 

Yuqoridagi ma’lumotlardan bilishimiz mumkinki “Daka-Tex” MChJ XK da o‘z mijozlari va hamkorlariga nis-
batan marketingning siljitish va kommunikatsiya siyosatiga ham juda katta e’tibor qaratgan.

